
Annotatsiya. Maqolada talabalarda informatsion-analitik kompetentlikni 

(IAK) rivojlantirishning konseptual-metodologik asoslari yoritilgan. Tadqiqotning 
maqsadi tizimli, kompetensiyaviy va faoliyatli yondashuvlarni yagona metodologik 
o‘zakda integratsiyalovchi konseptual modelni ishlab chiqishdan iborat. Tadqiqotda 
ilmiy-pedagogik adabiyotlarni nazariy tahlil qilish, qiyoslash, umumlashtirish, 
tizimlashtirish va modellashtirish metodlaridan foydalanildi. Natijada IAK 
tushunchasining mazmuni aniqlashtirildi, uch yondashuvning metodologik 
funksiyalari qiyosiy tahlil qilindi hamda to‘rt komponent (motivatsion-qadriyatli, 
kognitiv-informatsion, operatsional-analitik, refleksiv-baholovchi) va 16 
indikatordan iborat tuzilmaviy-funksional model asoslandi. Mazkur yondashuvlar 
integratsiyasi IAKni yaxlit, natijaga yo‘naltirilgan va talabaning faol subyektligi 
asosida rivojlantirish imkonini beradi. Taklif etilgan modeldan oliy ta’limda 
diagnostika, o‘quv jarayonini loyihalash va baholashda metodik asos sifatida 
foydalanish mumkin. 

Kalit so‘zlar: informatsion-analitik kompetentlik, tizimli yondashuv, 
kompetensiyaviy yondashuv, faoliyatli yondashuv, metodologik asos, tuzilmaviy-
funksional model, tanqidiy fikrlash, axborot savodxonligi, oliy ta’lim, indikator, 
diagnostika, refleksiya. 

 
ОНЦЕПТУАЛЬНО-МЕТОДОЛОГИЧЕСКИЕ ОСНОВЫ 

РАЗВИТИЯ ИНФОРМАЦИОННО-АНАЛИТИЧЕСКОЙ 
КОМПЕТЕНТНОСТИ У СТУДЕНТОВ: СИСТЕМНЫЙ, 

КОМПЕТЕНТНОСТНЫЙ И ДЕЯТЕЛЬНОСТНЫЙ ПОДХОДЫ 
Аннотация. В статье раскрываются концептуально-методологические 

основы развития информационно-аналитической компетентности (ИАК) 
студентов. Цель исследования – разработать концептуальную модель, 
объединяющую системный, компетентностный и деятельностный подходы в 
единое методологическое ядро. В качестве методов использованы 

теоретический анализ научно-педагогической литературы, сравнение, 
обобщение, систематизация и моделирование. В результате уточнено 
содержание понятия ИАК, проведён сравнительный анализ методологических 
функций трёх подходов и обоснована структурно-функциональная модель, 
включающая четыре компонента (мотивационно-ценностный, когнитивно-
информационный, операционально-аналитический, рефлексивно-оценочный) 
и шестнадцать индикаторов. Сделан вывод о том, что интеграция названных 
подходов позволяет развивать ИАК целостно, с ориентацией на результат и 
опорой на активную субъектную деятельность студента. Модель может быть 
использована для диагностики, проектирования учебного процесса и 
оценивания в высшей школе. 

Ключевые слова: информационно-аналитическая компетентность, 
системный подход, компетентностный подход, деятельностный подход, 
методологическая основа, структурно-функциональная модель, критическое 
мышление, информационная грамотность, высшее образование, индикатор, 
диагностика, рефлексия. 

 
CONCEPTUAL AND METHODOLOGICAL FOUNDATIONS FOR 
DEVELOPING STUDENTS’ INFORMATION-ANALYTICAL 

COMPETENCE: SYSTEMIC, COMPETENCY-BASED, AND ACTIVITY-
BASED APPROACHES 

Abstract. The article examines the conceptual and methodological 
foundations for developing students’ information-analytical competence (IAC). The 
study aims to develop a conceptual model that integrates systemic, competency-
based, and activity-based approaches within a unified methodological core. The 
methods include theoretical analysis of scientific and pedagogical literature, 
comparison, generalization, systematization, and modelling. The study clarifies the 
content of IAC, comparatively analyses the methodological functions of the three 
approaches, and substantiates a structural-functional model comprising four 
components (motivational-value, cognitive-informational, operational-analytical, 
and reflexive-evaluative) and sixteen indicators. The integration of these approaches 
enables IAC to be developed holistically, with a focus on outcomes and students’ 
active agency. The proposed model can serve as a methodological basis for 
diagnostics, instructional design, and assessment in higher education. 

Keywords: information-analytical competence, systemic approach, 
competency-based approach, activity-based approach, methodological basis, 
structural-functional model, critical thinking, information literacy, higher education, 
indicator, diagnostics, reflection. 

KIRISH 
Raqamli transformatsiya, ochiq axborot muhitlari va generativ sun’iy intellekt 

vositalarining jadal rivojlanishi zamonaviy oliy ta’lim oldiga yangi vazifalarni 
qo‘ymoqda. Bugungi talaba axborot tanqisligidan ko‘ra, axborot oqimining haddan 
tashqari ko‘pligi, turli sifat darajasi va ishonchlilik muammosi bilan ko‘proq 
to‘qnashadi. Shu bois axborotni izlash va o‘zlashtirishning o‘zi yetarli bo‘lmay, uni 
tanqidiy baholash, tahlil qilish, sintezlash hamda dalillarga asoslangan qaror qabul 
qilish qobiliyati, ya’ni informatsion-analitik kompetentlik (IAK), mutaxassis 
tayyorlashning muhim natijalaridan biriga aylanmoqda. Zamonaviy tadqiqotlarda 
axborot ehtiyojini aniqlash, ma’lumotni topish, baholash, tartibga solish va undan 
mas’uliyatli foydalanish axborot savodxonligining asosiy tarkibiy jihatlari sifatida 
qayd etiladi [12]. 

O‘zbekistonda ta’lim, ilm-fan va raqamli transformatsiyani yangi bosqichga 
olib chiqishga qaratilgan davlat siyosati, xususan, O‘zbekiston Respublikasi 
Prezidentining 2026-yil 16-fevraldagi PF–21-son Farmoni bilan yangilangan 
“O‘zbekiston – 2030” strategiyasida oliy ta’lim bilan qamrovni kengaytirish va 
mutaxassislar tayyorlash sifatini oshirish, oliy ta’lim muassasalarida ilmiy 
tadqiqotlar samaradorligini kuchaytirish, kutubxona fondlaridan elektron 
foydalanish imkoniyatlarini kengaytirish, shuningdek, raqamli texnologiyalar va 
sun’iy intellektni rivojlantirish bo‘yicha aniq maqsadli ko‘rsatkichlar belgilangan 
[13]. Mazkur ustuvor vazifalar talabalarning axborotni izlash, saralash, 
ishonchliligini baholash, tahlil qilish, tizimlashtirish va undan asoslangan xulosalar 
chiqarishda foydalanish qobiliyatlarini rivojlantirish zaruratini kuchaytiradi. Biroq 
amaliyotda IAKni rivojlantirish ko‘pincha ayrim ko‘nikmalarni, masalan, 
kompyuter savodxonligi yoki axborot manbalarini izlash malakasini shakllantirish 
bilan cheklanib, kompetentlikning yaxlit va ko‘p komponentli tabiati yetarli 
darajada e’tiborga olinmaydi. 

Ilmiy adabiyotlarda IAKning ayrim tarkibiy qismlari – axborot savodxonligi, 
tanqidiy fikrlash va raqamli kompetentlik yetarlicha yoritilgan bo‘lsa-da, tizimli, 
kompetensiyaviy va faoliyatli yondashuvlarni yagona metodologik asos sifatida 
integratsiyalash masalasi yetarli darajada tadqiq etilmagan. Ko‘p hollarda ushbu 
yondashuvlar bir-biridan ajratilgan holda qo‘llanadi, natijada IAK modeli 
tuzilmaviy yaxlitlik, natijaviylik va subyekt faoliyatini bir vaqtning o‘zida to‘liq 
qamrab olmaydi. 

Tadqiqot maqsadi – tizimli, kompetensiyaviy va faoliyatli yondashuvlarni 
integratsiyalagan holda talabalarda IAKni rivojlantirishning konseptual-
metodologik asoslarini nazariy jihatdan asoslash va uning tuzilmaviy-funksional 
modelini ishlab chiqish. 

Maqsaddan kelib chiqib, quyidagi vazifalar belgilandi: 
1) “informatsion-analitik kompetentlik” tushunchasining mohiyatini 

aniqlashtirish; 
2) tizimli, kompetensiyaviy va faoliyatli yondashuvlarning metodologik 

funksiyalarini qiyosiy tahlil qilish; 
3) uch yondashuv integratsiyasiga asoslangan konseptual model va uning 

komponent-indikator tuzilmasini asoslash; 
4) modelning oliy ta’lim amaliyotida qo‘llanish yo‘nalishlarini belgilash. 
MAVZUNING O‘RGANILGANLIGI VA METODOLOGIYASI 
Tadqiqot muammosining nazariy asoslari uch yo‘nalishda o‘rganildi. 

Birinchidan, metodologik yondashuvlarning fundamental manbalari tahlil qilindi. 
Tizimli yondashuvning umumnazariy asoslari L.fon Bertalanfining umumiy tizimlar 
nazariyasi hamda I.V.Blauberg va E.G.Yudinning tizimli tadqiqot metodologiyasiga 
oid ishlarida ishlab chiqilgan [1; 2]. Ushbu yondashuv pedagogik obyektni o‘zaro 
bog‘liq elementlardan tashkil topgan va yaxlit sifatga ega tizim sifatida ko‘rishni 
taqozo etadi. 

Kompetensiyaviy yondashuv doirasida “kompetensiya” va “kompetentlik” 
tushunchalari, ularning tuzilmasi hamda ta’lim natijasi sifatidagi maqomi 
A.V.Xutorskoy, I.A. Zimnyaya, V.A. Bolotov, V.V.Serikov va E.F.Zeer kabi 
olimlar tomonidan asoslangan [3–6]. I.A.Zimnyaya kompetensiyalarni shaxsning 
ichki, potensial psixologik tuzilmalari bilim, tasavvur, harakat dasturlari va 
qadriyatlar tizimi sifatida talqin qilib, ular faoliyatda namoyon bo‘ladigan 
kompetentlikka aylanishini ta’kidlaydi [4]. V.A. Bolotov va V.V.Serikov 
kompetentlik tayyor bilimni o‘zlashtirishning bevosita natijasi emas, balki 
shaxsning faoliyat va o‘z-o‘zini rivojlantirish tajribasi bilan bog‘liq sifat ekanligini 
asoslaydi [5]. Faoliyatli yondashuv L.S.Vigotskiyning madaniy-tarixiy nazariyasi, 
A.N.Leontyevning faoliyat nazariyasi hamda P.Ya. Galperinning aqliy harakatlarni 
bosqichma-bosqich shakllantirish konsepsiyasiga tayanadi [7–9]. Ushbu 
yondashuvga ko‘ra, shaxs kompetentligi tayyor bilimlarni uzatish orqali emas, balki 
maqsadli va mazmunli faoliyat jarayonida, tashqi harakatlarning ichki aqliy 
harakatlarga aylanishi orqali shakllanadi [8; 9]. 

Ikkinchidan, bevosita informatsion-analitik kompetentlik muammosiga 
bag‘ishlangan zamonaviy tadqiqotlar ko‘rib chiqildi. Adabiyotlarda IAK axborot 
ehtiyojini aniqlash, axborotni izlash, saralash, qayta ishlash, tahlil qilish, 
ishonchliligini baholash va natijalar asosida asoslangan qaror qabul qilish bilan 
bog‘liq integrativ qobiliyat sifatida talqin etiladi [11; 12]. O‘qituvchining raqamli 
kompetentligi talabalarning informatsion-analitik kompetentligini rivojlantirishga 
ta’sir qiluvchi muhim pedagogik omillardan biri sifatida ko‘rsatiladi [10]. 

Shuningdek, tanqidiy fikrlash axborotni tahlil qilish, dalillarni baholash va 
asoslangan xulosaga kelish jarayonini ta’minlaydigan IAKning muhim kognitiv 
mexanizmi sifatida qaraladi [12]. 

Uchinchidan, tadqiqotlar tahlili aksariyat ishlarda mazkur yondashuvlar 
alohida qo‘llanishini, ularni yagona metodologik asos doirasida funksional jihatdan 
birlashtirishga qaratilgan konseptual ishlanmalar esa yetarli emasligini ko‘rsatdi. 
Mazkur ilmiy bo‘shliq tadqiqotning konseptual yo‘nalishi va ilmiy yangiligini 
belgilaydi. 

Tadqiqotning ilmiy yangiligi. IAKni rivojlantirishda tizimli, 
kompetensiyaviy va faoliyatli yondashuvlar bir model doirasida funksional taqsimot 
asosida integratsiyalandi; IAKning to‘rt komponenti va ularni ifodalovchi 16 
indikator o‘zaro bog‘liq tizim sifatida asoslandi. Taklif etilgan yechim metodologik 
yondashuvlarni alohida qo‘llashdan farqli ravishda tuzilma, natija va faoliyat 
mexanizmini yagona konseptual o‘zakda birlashtiradi. 

Ish nazariy tadqiqot xususiyatiga ega bo‘lib, unda ilmiy-pedagogik, 
psixologik va uslubiy adabiyotlarni nazariy tahlil qilish; qiyosiy tahlil (uch 
yondashuvning metodologik funksiyalarini solishtirish); umumlashtirish va 
tizimlashtirish (IAK tuzilmasini aniqlash); modellashtirish (konseptual-metodologik 
va tuzilmaviy-funksional modelni loyihalash) metodlaridan foydalanildi. Modelning 
ichki izchilligi mantiqiy-tuzilmaviy tahlil asosida ta’minlandi. 

TAHLIL VA NATIJALAR  
Nazariy tahlil natijasida IAK quyidagicha ta’riflandi: informatsion-analitik 

kompetentlik — bu shaxsning axborot ehtiyojini aniqlash, tegishli axborotni izlash 
va tanlash, uning ishonchliligini tanqidiy baholash, tahlil va sintez qilish, natijalarni 
asoslangan qaror va mahsulotga aylantirish, shuningdek, o‘z axborot faoliyatini 
refleksiv boshqarish qobiliyati va tayyorligini ifodalovchi integrativ shaxsiy sifat. 
Ushbu ta’rif kompetentlikning bilim (kognitiv), harakat (operatsional) hamda 
shaxsiy-qadriyatli (motivatsion-refleksiv) jihatlarini yaxlit holda birlashtiradi. Har 
bir yondashuv IAKni rivojlantirish jarayonida o‘ziga xos va bir-birini to‘ldiruvchi 
metodologik funksiyani bajaradi. Ularning qiyosiy tahlili 1-jadvalda keltirilgan. 

1-jadval 
Tizimli, kompetensiyaviy va faoliyatli yondashuvlarning IAKni 

rivojlantirishdagi metodologik funksiyalari 

Yondashuv 
Yetakchi 
vakillari 

Metodologik funksiyasi 
IAKni 

rivojlantirishga 
hissasi 

Tizimli 
L.Bertalanfi; 
I.V.Blauberg, 
E.G.Yudin  

Obyektni yaxlit, o‘zaro 
bog‘liq elementlar tizimi 
sifatida ko‘rish; “butun–
qism” munosabatlarini 
aniqlash 

IAKni ajralmas 
komponentlar tizimi 
sifatida 
modellashtirish; 
tuzilmaviy yaxlitlik 
va ichki aloqalarni 
ta’minlash 

Kompetensiya
viy 

A.V.Xutorskoy
; 
I.A.Zimnyaya; 
V.A.Bolotov, 
V.V.Serikov; 
E.F. Zeer  

Ta’lim natijasini 
“kompetensiya/kompetentl
ik” kategoriyalarida 
belgilash; nazariy 
bilimdan amaliy 
qobiliyatga o‘tish 

IAKni o‘lchanadigan 
natija sifatida 
ifodalash; 
indikatorlar va daraja 
mezonlarini asoslash 

Faoliyatli 
L.S.Vigotskiy; 
A.N.Leontyev; 
P.Ya.Galperin  

Kompetentlikni faoliyat 
jarayonida shakllantirish; 
talabani faol subyekt 
sifatida ko‘rish 

IAKni real analitik 
topshiriqlar va 
loyihalar jarayonida 
rivojlantirish; nazariy 
bilimni faol amaliyot 
bilan bog‘lash 

 
1-jadvaldan ko‘rinadiki, tizimli yondashuv IAK modelining tuzilmaviy 

yaxlitligini ta’minlaydi, kompetensiyaviy yondashuv uni o‘lchanadigan ta’lim 
natijasi sifatida ifodalaydi, faoliyatli yondashuv esa kompetentlikni real faoliyat 
jarayonida shakllantirish mexanizmini belgilaydi. Uchala yondashuv bir-birini 
istisno qilmaydi; aksincha, IAKning tuzilma, natija va jarayon kabi o‘zaro bog‘liq 
qirralarini qamrab olib, yaxlit metodologik asosni tashkil etadi. 

Uch yondashuv sintezi asosida IAKni rivojlantirishning konseptual-
metodologik o‘zagi shakllantirildi (1-rasm). Modelning mantiqiy izchilligi 
quyidagicha: yondashuvlar integrativ metodologik o‘zakni hosil qiladi; ushbu o‘zak 
IAKning to‘rt komponentini belgilaydi; har bir komponent to‘rtta indikator orqali 
operatsionallashtiriladi; refleksiv qayta aloqa esa rivojlantirish jarayonining 
uzluksiz takomillashuvini ta’minlaydi.  

Informatsion-analitik kompetentlikni rivojlantirishning konseptual-
metodologik o‘zagi 

 
1-rasm. Talabalarda IAKni rivojlantirishning konseptual-metodologik modeli 

Tizimli yondashuv talabiga muvofiq IAK to‘rtta o‘zaro bog‘liq komponentga 
ajratildi; kompetensiyaviy yondashuv talabiga muvofiq har bir komponent 
o‘lchanadigan indikatorlar bilan ta’minlandi; faoliyatli yondashuv talabiga muvofiq 
esa indikatorlar aniq analitik harakatlar shaklida ifodalandi. Model 2-jadvalda 
batafsil keltirilgan. 

2-jadval 
IAKning tuzilmaviy-funksional modeli: komponentlar, indikatorlar va  

yetakchi metodologik asos 

Komponent Indikatorlar (4 ta) 
Yetakchi 

metodologik asos 

Motivatsion- 
qadriyatli 

Axborot bilan ishlashga qiziqish va ichki 
motivatsiya 
Akademik halollik va axborot etikasiga 
sadoqat 
Informatsion mustaqillik va 
tashabbuskorlik 
O‘z-o‘zini rivojlantirishga 
yo‘naltirilganlik 

Kompetensiyaviy 
yondashuv 
(qadriyat–motiv 
ustuvorligi)  

Kognitiv- 
informatsion 

Axborot ehtiyojini aniqlash va aniq 
ifodalash 
Axborotni izlash va manbalarni maqsadli 

Tizimli yondashuv 
(tuzilma va 
aloqalar)  

tanlash 
Manbalar ishonchliligi va dolzarbligini 
baholash 
Axborotni tizimlashtirish va tuzilmalash 

Operatsional- 
analitik 

Ma’lumotlarni tahlil va sintez qilish 
Tanqidiy baholash va faktlarni tekshirish 
(faktcheking) 
Dalilga asoslangan xulosa va qaror qabul 
qilish 
Raqamli va analitik vositalardan 
foydalanish 

Faoliyatli 
yondashuv (analitik 
harakat)  

Refleksiv- 
baholovchi 

Faoliyatni rejalashtirish va o‘z-o‘zini 
nazorat qilish 
Natija va jarayonni refleksiv baholash 
Xatolarni aniqlash va tuzatish 
Axborotni etik va mas’uliyatli taqdim 
etish 

Faoliyatli + 
kompetensiyaviy 
yondashuv 
(refleksiya)  

 
Taklif etilayotgan 4×4 tuzilma (jami 16 indikator) IAKni nazariy jihatdan 

yaxlit va amaliy jihatdan o‘lchanadigan tizim sifatida ifodalaydi. Har bir indikatorni 
keyingi bosqichlarda 0–4 balli analitik rubrika asosida baholash mumkin; bu 
talabaning rivojlanish darajasini miqdoriy va sifat jihatidan aniqlash imkonini 
beradi. Bunday operatsionallashtirish diagnostikadan individual rivojlanish 
trayektoriyasini loyihalashgacha bo‘lgan pedagogik qarorlar uchun metodik asos 
yaratadi. Taklif etilgan model IAKni axborot savodxonligi va tanqidiy fikrlash bilan 
bog‘laydigan zamonaviy yondashuvlar [11; 12] hamda kompetensiyaviy va 
faoliyatli metodologiyaning fundamental qoidalari [3–9] bilan uyg‘unlashadi. 
Modelning yangiligi shundaki, uch yondashuv ketma-ket emas, balki funksional 
taqsimot tamoyili asosida integratsiyalangan: tizimli yondashuv tuzilmaviy 
yaxlitlikni, kompetensiyaviy yondashuv natijaning o‘lchanuvchanligini, faoliyatli 
yondashuv esa kompetentlikning shakllanish mexanizmini ta’minlaydi. Shu tariqa 
tuzilma, natija va jarayon o‘rtasidagi metodologik uzviylik ta’minlanadi. Modelning 
asosiy cheklovi uning hozircha nazariy asoslash bosqichida ekanligidir; uning 
validligi, ishonchliligi va diagnostik aniqligi empirik hamda psixometrik tekshiruvni 
talab qiladi. 

Modelning nazariy ahamiyati IAKni uch metodologik yondashuv 
integratsiyasida izohlash hamda uning komponent-indikator tuzilmasini 
aniqlashtirish bilan belgilanadi. Amaliy ahamiyati esa 16 indikator asosida 

diagnostik vositalar, analitik rubrikalar va individual rivojlanish trayektoriyalarini 
ishlab chiqish uchun metodik asos bo‘la olishida namoyon bo‘ladi. 

XULOSA VA TAKLIFLAR 
O‘tkazilgan nazariy tadqiqot quyidagi xulosalarni chiqarish imkonini berdi: 
1. Informatsion-analitik kompetentlik integrativ shaxsiy sifat bo‘lib, axborot 

ehtiyojini aniqlash, axborotni izlash, baholash, tahlil va sintez qilish, dalillarga 
asoslangan qaror qabul qilish hamda mazkur faoliyatni refleksiv boshqarish 
qobiliyatlarini birlashtiradi. Uni alohida ko‘nikmalar yig‘indisiga qisqartirish 
metodologik jihatdan yetarli emas. 

2. Tizimli, kompetensiyaviy va faoliyatli yondashuvlar bir-birini istisno 
qilmaydi, balki IAKning tuzilma, natija va jarayon jihatlarini qamrab oluvchi 
yagona metodologik asosni tashkil etadi. 

3. Uch yondashuv integratsiyasi asosida to‘rt komponent (motivatsion-
qadriyatli, kognitiv-informatsion, operatsional-analitik, refleksiv-baholovchi) va 16 
indikatordan iborat tuzilmaviy-funksional model asoslandi. Model yaxlit va 
o‘lchanadigan tizim sifatida 0–4 balli analitik rubrika orqali operatsionallashtirilishi 
mumkin. 

Materiallar ko‘chirib bosilganda “Fanlararo ilmiy tadqiqotlar” jurnali manba 
sifatida ko‘rsatilishi shart.  

 
*** 

Tahririyatga yuborilgan materiallar qaytarilmaydi.  
Ilmiy maqolalar tahririyat tomonidan ko‘rib chiqiladi. Tahririyat a’zolarining 

jurnal ruknlariga mos kelmagan, ko‘rsatilgan talablarga mos bo‘lmagan 
maqolalarni nashr qilmaslik huquqi bor. 

 
*** 

“Fanlararo ilmiy tadqiqotlar” jurnali 05.05.2026-yildan O‘zbekiston 
Respublikasi Raqamli texnologiyalar vazirligi huzuridagi Axborotlashtirish va 

telekommunikatsiyalar sohasida nazorat inspeksiyasi tomonidan 2026-yil 5-may 
sanasida davlat ro‘yxatidan o‘tkazilib, 1564147-sonli rasmiy litsenziya asosida 

faoliyat yuritadi. 
 

*** 
 
 

Yuborilgan maqolalarning barchasi “Antiplagiat” tizimida tekshiriladi. 
Jurnalda nashr etilgan materiallar va ma’lumotlarning to‘g‘riligiga mualliflar 

mas’ul.  

